
   ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ 

ՀՈՒՆԻՍԻ 26-Ի N 717-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ՈՒ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  


«Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասին համապատասխան` Հայաստանի Հանրապետության կառավարությունը     ո ր ո շ ու մ     է.


1. Հայաստանի Հանրապետության  կառավարության 2009 թվականի հունիսի 26-ի «Տնտեսության վարկավորման ծրագրի մասին» N 717-Ա որոշման հավելվածում «Բաղադրիչ 1. Ֆինանսաբանկային համակարգի վարկավորում» ենթակետում կատարել հետևյալ փոփոխությունները և լրացումը` 

1) «Գյուղատնտեսական վարկեր 7.5 մլրդ դրամ» բառերը փոխարինել «Գյուղատնտեսական վարկեր 12.5 մլրդ դրամ» բառերով,

2) «Մարված հիմնական գումարների հաշվին ֆինանսավորվում են նոր վարկերը` մինչև Ծրագրի ժամկետի ավարտը մարման ժամկետով» բառերը փոխարինել  «Բանկերի և կազմակերպությունների կողմից մարված հիմնական գումարներից  ընթացիկ տարվա ՀՀ պետական բյուջեի մասին օրենքով սահմանված բյուջետային մուտքերի գումարների հաշվարկներում ընդունված վարկի մարման չափը գերազանցող գումարների հաշվին ֆինանսավորվում են նոր վարկեր` մինչև Ծրագրի ժամկետի ավարտը մարման ժամկետով: Նոր վարկերի տրամադրման համար ֆինանսական հատկացումները իրականացվում են ըստ սահմանված հիմնական ուղղությունների և ծավալների. ընդ որում ծավալները կարող են փոփոխվել ելնելով տվյալ ուղղություններով շուկայում առկա պահանջի առկայությունից` ՀՀ կենտրոնական բանկի կողմից կատարված գնահատման հիման վրա» 

2. Սույն որոշումը ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
 ՎԱՐՉԱՊԵՏ





     Տ. ՍԱՐԳՍՅԱՆ
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ 

ՀՈՒՆԻՍԻ 26-Ի N 717-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ՈՒ  ԼՐԱՑՈՒՄ
 ԿԱՏԱՐԵԼՈՒ ՄԱՍԻՆ  

	               Իրավական ակտի հիմնավորումը

	1.
	Անհրաժեշտությունը

	
	Սույն որոշման նախագծի ընդունման անհրաժեշտությունը պայմանավորված է ՀՀ կառավարության 2009թ. հունիսի 26-ի N 717 որոշմամբ հաստատված «Տնտեսության կայունացման վարկավորման» ծրագրի  Բաղադրիչ 1-ում նշված հիմնական ուղղություններով սահմանված գումարների ճշգրտմամբ և մարված հիմնական գումարների հաշվին նոր վարկերի ֆինանսավորման մեխանիզմի հստակեցմամբ` հաշվի առնելով ՀՀ կենտրոնական բանկի 20.03.12թ. N 16-07/0306-12 գրությամբ ներկայացված առաջարկությունը:

	2.
	Ընթացիկ իրավիճակը և խնդիրները

	
	ՀՀ կառավարության 2009թ. հունիսի 26-ի N 717 որոշմամբ (ՀՀ կառավարության 08.07.10թ. N 860-Ա, 20.01.11թ. N 26-Ա և 28.07.11թ. N 1042-Ն որոշումների խմբագրությամբ) Բաղադրիչ 1-ի շրջանակներում հատկացված 5,0 մլրդ դրամ գումարի ուղղությունը հստակ նշված չէ և մարված հիմնական գումարների հաշվին նոր վարկերի ֆինանսավորման մեխանիզմը հստակեցված չէ: 

	3.
	Կարգավորման նպատակը և բնույթը

	
	Որոշման ընդունման նպատակը ՀՀ կառավարության 2009թ. հունիսի 26-ի N 717 որոշմամբ հաստատված «Տնտեսության կայունացման վարկավորման» ծրագրի  Բաղադրիչ 1-ում նշված հիմնական ուղղություններով սահմանված գումարների ճշգրտում և մարված հիմնական գումարների հաշվին նոր վարկերի ֆինանսավորման մեխանիզմի հստակեցում:

	4.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության ֆինանսների նախարարության աշխատակազմի ՀՀ պետական բյուջեի նկատմամբ պարտավորությունների կառավարման վարչության պետ Ա. Եսայան:

	5.
	Ակնկալվող արդյունքը

	
	ՀՀ կառավարության 2009թ. հունիսի 26-ի N 717 որոշմամբ հաստատված «Տնտեսության կայունացման վարկավորման» ծրագրի  Բաղադրիչ 1-ում նշված հիմնական ուղղություններով սահմանված գումարների ճշգրտում և շուկայում առկա պահանջի առկայությունից ելնելով ՀՀ կենտրոնական բանկի կողմից կատարված գնահատման հիման վրա Ծրագրում սահմանված գումարների չափերի փոփոխության հնարավորության ընդձեռում:


Տ Ե Ղ Ե Կ Ա Ն Ք 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ 

ՀՈՒՆԻՍԻ 26-Ի N 717-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ՈՒ  ԼՐԱՑՈՒՄ
ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«ՀՀ կառավրության 2009թ. հունիսի 26-ի N 717-Ա որոշման մեջ փոփոխություններ և լրացում կատարելու մասին» ՀՀ կառավարության որոշման ըդունվելու կապակցությամբ ՀՀ պետական բյուջեում ծախսերի կամ եկամուտների ավելացում չի նախատեսվում:






